
 Резюме 

Ноалкогол ёғли жигар касаллиги метаболик синдром омилларидан бири сифатида 

бугунги кунда бутун дунёда кенг тарқалган жигар касаллиги ҳисобланади. Шу билан бирга, 

гепатоцитларнинг яллиғланиши ва шишиши билан тавсифланган НАЁЖКнинг янада фаол 

шакли бўлган ноалкогол стеатогепатит, цирроз, цирроз асоратлари, гепатоцеллюляр 

карцинома жигар касаллигидан ўлимининг асосий сабаби бўлиб қолмоқда. Ҳозирги вақтда 

ушбу касалликни даволаш учун махсус дори терапияси ишлаб чиқилмаган; уни даволаш 

асосий хавф омилларини даволашга асосланган. Бир нечта дорилар гуруҳлари НАЁЖК учун 

махсус терапия сифатида фойдаланиш учун клиник синовлардан ўтди; уларнинг кўпчилиги 

НАЁЖК ривожланишининг асосий хавф омилларидан бири бўлган 2-тоифа қандли диабет 

(ҚД 2)ни даволаш учун ишлатиладиган дорилар. Улардан энг кўп ўрганилганлари орасида 

PPAR-γ агонистлари, тиазолидондионлар (пиоглитазон), глюкагонга ўхшаш пептид-1 

рецепторлари агонистлари (GLP-1R) va дипептидил пептидаза-4 ингибиторлари (DPP-4) 

мавжуд. Аслида, энг истиқболли тоифа – 2-тур натрий-глюкоза котранспортёр 

ингибиторлари (SGLT2). Шарҳимизда биз НАЁЖКни даволашнинг асосий патогенетик 

механизмлари ва замонавий усулларини кўриб чиққан ҳолда асосий эътиборни SGLT2 

ингибиторларидан фойдаланишга қаратдик. 

Калит сўзлар: жигар стеатози, НАЁЖК, НАСГ, инсулинга резистентлик, диабетга 

қарши дорилар, SGLT2 ингибиторлари. 

 Резюме

Неалкогольная жировая болезнь печени является одним из наиболее распространенных

заболеваний печени в современном мире как один из факторов метаболического синдрома. 

Однако неалкогольный стеатогепатит, более активная форма НАЖБП, 

характеризующаяся стеатозом печени, воспалением и набуханием гепатоцитов, остается 

ведущей причиной смерти от цирроза печени, его осложнений, гепатоцеллюлярной 

карциномы (ГЦК). В настоящее время не разработано специфической лекарственной 

терапии для лечения этого заболевания; его лечение основано на лечении основных 

факторов риска. Несколько классов препаратов прошли клинические испытания для 

использования в качестве специфической терапии НАЖБП; многие из них представляют 

собой препараты, используемые для лечения диабета 2 типа (СД2), который является 

одним из основных факторов риска развития НАЖБП. Среди наиболее изученных из них — 

агонисты PPAR-γ, тиазолидондионы (пиоглитазон), агонисты рецептора 

глюкагоноподобного пептида-1 (GLP-1R) и ингибиторы дипептидилпептидазы-4 (ДПП-4).

Фактически, наиболее перспективным классом являются ингибиторы натрий-глюкозного 

котранспортера 2-го типа (SGLT2). В нашем обзоре мы остановились на применении 

ингибиторов SGLT2, учитывая основные патогенетические механизмы и современные 

методы лечения НАЖБП. 

Ключевые слова: стеатоз печени, НАЖБП, НАСГ, инсулинорезистентность, 

противодиабетические препараты, ингибиторы SGLT2. 

 Resume 

Non-alcoholic fatty liver disease is one of the most common liver diseases in the modern world as 

one of the factors of metabolic syndrome. However, non-alcoholic steatohepatitis, a more active form 

of NAFLD characterized by liver steatosis, inflammation and swelling of hepatocytes, remains the 

leading cause of death from liver cirrhosis, its complications, hepatocellular carcinoma (HCC). 

Currently, there is no specific drug therapy for the treatment of this disease; its treatment is based on 

the treatment of the main risk factors. Several classes of drugs have undergone clinical trials for use 

as specific therapy for NAFLD; many of them are drugs used to treat type 2 diabetes (T2D), which is 

one of the main risk factors for the development of NAFLD. Among the most studied of them are 

PPAR-γ agonists, thiazolidonediones (pioglitazone), glucagon-like peptide-1 receptor (GLP-1R) 

agonists and dipeptidyl peptidase-4 (DPP-4) inhibitors. In fact, the most promising class is sodium-

glucose cotransporter type 2 (SGLT2) inhibitors. In our review, we focused on the use of SGLT2 

inhibitors, taking into account the main pathogenetic mechanisms and modern methods of treating 

NAFLD. 

Keywords: liver steatosis, NAFLD, NASH, insulin resistance, antidiabetic drugs, SGLT2 

inhibitors. 

 

Долзарблиги 

    емизлик ва 2- тур қандли диабет (2-тур ҚД) билан  касалланишнинг  ортиб  бориши  билан  

    параллел равишда НАЁЖК билан касалланиш ҳам ўсиб бормоқда. Яқинда ўтказилган 

тизимли таҳлил ва мета-таҳлилларга кўра, НАЁЖКнинг глобал тарқалиши 1990-2006 йилларда 

25,3% дан 2016-2019 йилларда 38,0% гача кўтарилди [1]. Жигар паренхимасида дастлаб 

триглицеридларнинг тўпланиши, яллиғланиш жараёнлари, митохондриял дисфункциясига олиб 

келади, липотоксиклик, глюкоза токсиклиги ва оксидловчи стресс натижасида ноалкогол 

стеатогепатит (НАСГ)га айланади, даволанмаган НАСГ фиброзга, сўнг циррозга ўтади ва охир-

оқибат гепатоцеллюляр карцинома (ГЦК) ривожланишига олиб келиши мумкин. Асосий мақсад 

бу эволюцияга ҳисса қўшадиган омилларни аниқлаш ва ушбу омилларга комплекс равишда 

таъсир кўрсатиш йўлларини ишлаб чиқишдан иборатдир.  

НАЁЖКнинг ривожланиши учун асосий хавф омиллари инсулинга резистентлик ҳолати ва 

висцерал семизлик, 2 - тоифа ҚД, дислипидемия, артериал гипертензиялар билан ифодаланувчи 

МС билан боғлиқ. НАЁЖК билан оғриган беморларда нафақат метаболик синдромни 

тавсифловчи омиллар жуда кенг тарқалган, балки бу ҳолатларнинг бир ёки бир нечтасининг 

мавжудлиги НАЁЖКни ривожланиш хавфини янада оширади [2,3]. Инсулинга резистентлик 

(ИР) ва семизлик НАЁЖК патофизиологиясида иштирок этадиган энг муҳим элементлардир. 

НАЁЖК инсулинга резистентликни, тизимли яллиғланишни ривожлантириш ва юрак-қон томир 

хавфини ошириш орқали 2-тоифа ҚД патофизиологиясига ҳисса қўшади. Улар синергик равишда 

жигар стеатозини (ЖС) келтириб чиқаради ва липотоксиклик жараёнини бошлайди. Бу 

митохондриял оксидловчи стрессга, эркин радикаллар ва пероксизомаларнинг шаклланишига 

олиб келади, ҳужайра шишиши, некроз ва яллиғланиш жараёнини келтириб чиқаради, 

С

яллиғланиш цитокинлар ва адипокинлар томонидан кучайтирилади. Яллиғланиш жараёни 

юлдузсимон ҳужайраларининг коллаген ва ҳужайрадан ташқари матрица ишлаб чиқаришини 

рағбатлантиради ва жигар циррозининг ривожланишига ёрдам беради.

Бугунги кунда НАЁЖК ривожланиши учун яна бир хавф омили гиперурикемия (ГУ) 

ҳисобланади. ГУ ва НАЁЖК ўртасидаги боғлиқлик илк марта 2002 йилда турли тадқиқоқтчилар 

томонидан тасвирланган ва кейинчалик ҳам бир нечта когорт тадқиқотлар томонидан 

тасдиқланган [5,6], бу тадқиқотлар ГУни НАЁЖК учун мустақил хавф омили эканлигини 

кўрсатди. 2014-2015 йилларда Хитойда ўтказилган бир қатор кўндаланг тадқиқотларида, 

семизлиги бўлмаган шахсларда сийдик кислотаси (СК) ва НАЁЖК ўртасидаги боғлиқлик 

аниқланди, бу юқори СК даражалари семизлиги бўлмаган одамларда НАЁЖК ривожланиши 

учун мустақил хавф омили эканлиги ҳақидаги фаразни қўллаб-қувватлайди [7-9].

Шунингдек, тадқиқотлар инсулинга резистентлик натижасида келиб чиқадиган 

гиперинсулинемия урат-анион алмашинувини рағбатлантириш натижасида буйраклардаги 

уратларнинг реабсорбциясини кучайишига ва инсулин таъсирида буйрак найчалари орқали СК 

чиқиб кетишининг камайишига олиб келишини кўрсатди. СК нинг кўпайиши еса ўз навбатида 

адипоцитларда яллиғланиш жараёнини ривожлантириши ва ҳужайралар пролиферасиясини 

рағбатлантириши аниқланди [10]. Ҳозирги вақтда сийдик кислотаси МС ва НАЁЖК лаборатор 

кўрсаткичлари қаторига киритилган. Масалан, сийдик кислотаси ва зичлиги юқори холестерин 

нисбати янги яллиғланиш ва метаболик белги сифатида қабул қилинади, чунки у бошқа МС 

мезонларига нисбатан юқори сезувчанлик ва хосликка эга [11].

НАЁЖК ва метаболик синдромнинг таркибий қисмлари ўртасидаги бу икки томонлама 

боғлиқлик шу қадар аниқки, НАЁЖК метаболик синдромнинг жигар кўриниши ҳисобланади ва 

одатда 2-тоифа ҚД билан бирга келади, бу унинг фиброз, цироз ва саратон ривожланиши учун 

хавф омилидир [12,13].

Жигар гистологиясига асосланган тадқиқотлар 2-тоифа ҚД билан оғриган беморларнинг 

тахминан 37,3 фоизида НАСГ, 17 фоизида еса прогрессив фиброз ривожланишини кўрсатди. 

Семизлиги бор беморларда ноалкогол ёғли жигар касаллиги ва натижада инсулинга 

резистентлик, кейинчалик 2-тоифа қандли диабет ривожланиши НАЁЖКда даволаш 

тактикасини ва давомийлигини танлашда катта аҳамиятга эга. Вазнни йўқотиш НАЁЖК билан 

оғриган беморларда стеатоз, стеатогепатит ва фибрознинг сезиларли даражада яхшиланишига 

олиб келишини ҳисобга олсак, юқори хавф остида бўлган одамларда 2-тоифа ҚД 

бошланишининг олдини олишда жуда самаралидир [14].

Ҳозирда НАЁЖКни даволашнинг асосий йўналишларидан бири бу турмуш тарзини мунтазам 

жисмоний фаолликни ошириш орқали ўзгартириш ва вазн йўқотиш учун паст калорияли 

парҳезга риоя қилишдир. Паст калорияли парҳезлар орасида енг самаралиси Ўрта Йер денгизи 

парҳезидир. У тўйинган ёғ ва ҳайвон оқсили, антиоксидантлар ва толага бой, омега-6 ва омега-3 

нинг етарли нисбати билан ажралиб туради. [15]. Ўрта Ер денгизи парҳези полифеноллар, 

витаминлар ва яллиғланишга қарши ва антиоксидант таъсирга ега бўлган бошқа бирикмалар 

каби моддаларга асосланган. Хусусан, полифеноллар турли хил гепатопротектив таъсирга эга. 

Улар флавоноид ва флавоноид бўлмаган полифенолларга бўлинади [16]. Флавоноидлар баъзи 

озиқ-овқатларнинг (масалан, мева ва сабзавотлар) таъми ва рангига таъсир қилишдан ташқари, 

яллиғланишга қарши ва антиоксидант таъсирга эга [17]. Ресвератрол - флавоноид бўлмаган 

полфенол бўлиб, қон томирлар гомеостази, тромбоцитлар функцияси ва қон ивиш тизими билан 

ўзаро таъсир қилиш орқали гепатопротектив таъсир кўрсатади [18].

Биопсия билан тасдиқланган НАСГ (66% диабет олди ҳолати ёки 2-тоифа диабет ва 100% 

ортиқча вазн ёки семизлиги) бўлган 261 бемор иштирокида ўтказилган тадқиқотда 52 ҳафта 

давомида парҳез ва жисмоний машқлар орқали вазн йўқотишнинг НАЁЖК гистологик 

хусусиятларига таъсири баҳоланган. Тадқиқот охирига келиб, беморларнинг 5% дан ортиқ вазн 

йўқотганлардан 25%ида НАСГ бартараф етилишига еришди, 47% НАЁЖК фаоллиги пасайди ва 

19% ида жигар фиброзининг регрессияси кузатилди. 5% дан 6,9% гача вазн йўқотган 

беморларнинг кўпчилигида (65%) жигар стеатози пасайган. Вазнининг 7-9,9 фоизини йўқотган 

беморларнинг 64%ида НАСГ ва 10% дан ортиқ вазн йўқотган беморларнинг 90%ида НАСГ ва 

45% ида жигар фибрози регрессияси кузатилган. Умумий гуруҳда вазн йўқотиш > 10. бўлган 

беморларда НАСГ фаоллигининг камайиши, яллиғланишнинг бартараф етилиши ва фиброз 

регрессиясининг энг юқори кўрсаткичлари кузатилди [19,20].

Бироқ, вазн йўқотиш усули сифатида парҳез ва машқлар режими бир нечта камчиликларга эга. 

Уни амалга ошириш юқори харажатлар ва паст калорияли парҳезга тўла риоя қила олмаслик туфайли 

бир мунча қийинчилик туғдириши мумкин. Шу сабабли, ҳозирда НАЁЖК ни даволашда қўллаш 

мумкин бўлган дори воситаларини ишлаб чиқишга қаратилган тадқиқотлар олиб борилмоқда. 

Бугунги кунга қадар НАЁЖКни дори-дармонлар билан даволаш учун аниқ стандартлар мавжуд 

эмас, чунки ҳеч қандай фармакологик восита НАЁЖК/НАСГни даволаш учун тартибга солувчи 

органлар томонидан тасдиқланмаган. Бу саволларнинг барчаси ҳозирча очиқлигича қолмоқда ва 

янада ривожлантиришни талаб қилади. 

Яқинда қандли диабетга чалинган ва диабет бўлмаган беморларда НАЁЖКни даволаш учун 

махсус баҳоланган ва қизиқарли ҳамда истиқболли натижалар берган. янги қонда қанд миқдорини 

пасайтирувчи воситалар гуруҳлари пайдо бўлди, булар асосан глюкагонга ўхшаш пептид-1 

рецепторлари агонисти (GLP-1 Ra), натрий-глюкоза котранспортер 2 ингибиторлари (SGLT2 

ингибиторлари) ва дипептидил пептидаза 4 ингибиторлари (ДПП-4 ингибиторлари)дир. Ўтказилган 

тадқиқотларнинг аксариятида натижалар инвазив бўлмаган усуллар билан баҳоланган ва фақат бир 

нечтасида жигар биопсияси билан баҳоланганУшбу янги диабетга қарши дориларнинг ҳаммаси ҳам 

НАЁЖК билан оғриган беморларда жигар гистологиясида таққосланадиган даражада 

яхшиланишларга ега емас. НАЁЖК қандли диабет билан оғриган 637 беморнинг яқинда ўтказилган 

ретроспектив тадқиқотида 472 нафари 12 ой давомида ДПП-4 ингибиторларини, 12 ой давомида GLP-

1 -1 рецепторлари агонистлари ёки SGLT2 ингибиторларини ва 165 нафар бемор назорат гуруҳи 

сифатида бошқа фаол диабетга қарши дориларни қабул қилди. Қонда глйкуоза, HbA1c ва 

аминотрансфераза даражалари ДПП-4 назорат гуруҳига нисбатан GLP-1 рецепторлари агонисти ва 

SGLT2 ингибиторлари даволаш гуруҳларида сезиларли даражада камайди. Жигар ёғ индекси ва 

фиброз индекси (FIB-4) фақат GLP-1 рецепторлари агонистлари ва SGLT2 ингибиторлари томонидан 

камайтирилди. FIB-4 қийматларининг прогрессив фибрознинг пасайиши томон силжиши қўшимча 

созлашлардан кейин ҳам давом этди [21]. Шу муносабат билан биз SGLT2 инҳибитöрлеринин 

НАЁЖКни даволашда самарадорлигини баҳолаган бир нечта тадқиқотларни батафсил кўриб чиқдик 

ва таҳлил қилдик. Ушбу тадқиқотда НАЁЖК билан оғриган беморларни даволаш учун ушбу гуруҳни 

танлаш, бир вақтнинг ўзида 2-тур ҚД нинг мавжудлиги ёки йўқлиги кўплаб метаболик ва бошқа 

омилларнинг таъсирини сезиларли даражада камайтиради, бу ёғли жигар касаллигининг ҳар қандай 

тавсия этилган даволанишга жавобини ўзгартириши мумкин [22].  

SGLT2 ингибиторлари сийдик билан глюкоза чиқарилишини кучайтиради ва қондаги глюкоза ва 

инсулин даражасининг пасайишига олиб келади. Улардан фойдаланиш ёғ кислоталарининг ёғ 

тўқималаридан мобилизациясининг сезиларли даражада ошиши, шунингдек жигарда ёғ 

кислоталарининг ўзлаштирилиши ва б-оксидланиши билан боғлиқ [23]. Шунингдек, ушбу гуруҳ 

вакиллари НАЁЖКга вазн йўқотиш, гиперурикемияга, липид профилга, яллиғланиш ва оксидловчи 

стрессга таъсир этиш орқали ҳам ижобий таъсир қилади. 

SGLT 2 ингибиторлари сийдик орқали кунига 60-80 г глюкоза чиқарилишини рағбатлантириш 

орқали кунига 240-320 калорияни сезиларли даражада йўқотади, бу еса кейинчалик сезиларли 

даражада вазн йўқотишига олиб келади. SGLT 2 ингибитори даволаш ўртача 2-4 кг вазн йўқотиш 

билан боғлиқ [24]. Ушбу пасайиш тадқиқотлар давомида ва SGLT2и монотерапия сифатида ёки 

бошқа диабетга қарши воситалар билан биргаликда ишлатилганда барча молекулалар учун мос еди. 

Таъкидлаш жоизки, икки енергияли рентген абсорптиометрияси бўйича тана таркибини ўрганиш 

маълумотлари SGLT2и дапаглифлозин билан кузатилган вазн йўқотишининг 60-70%и ёғ массаси 

эканлигини кўрсатди [24-26].  

2018 йилда Ҳиндистонда 2-тур ҚД ва НАЁЖК билан оғриган 50 нафар бемор иштирокида 

ўтказилган рандомизацияланган бошқариладиган клиник синов (E-LIFT тадқиқоти) шуни 

кўрсатдики, 20 ҳафта давомида стандарт 2-тур ҚД терапиясига 10 мг емпаглифлозин қўшилиши 

жигарда ёғ миқдорини сезиларли даражада (16,2% дан 11,3% гача) камайтиришга олиб келди [27]. 

Kahl ва бошқалар томонидан ўтказилган яна бир тадқиқот (2020). 2-тур ҚД билан оғриган 

беморларда 80% НАЁЖК бўлган беморларда 25 мг эмпаглифлозиннинг суткалик дозасини плацебо 

билан солиштирганда, магнит-резонанс спектроскопиясида CAP усулидан фойдаланган ҳолда жигар 

ёг ъмиқдори сезиларли даражада камайганини кўрсатди [28]. CAP - ултратовушни сусайтиришнинг 

бошқариладиган параметри, фибросканга ўрнатилган, бошқариладиган тебранишга асосланган 

еластография технологияси асосидаги инвазив бўлмаган усул. 

2-тур ҚД ва НАЁЖК бўлган беморларда Inoуе ва бошқалар. 2019 йилда бир йил давомида кунига 

бир марта 100 мг канаглифлозиннинг стеатознинг серологик белгиларига ва умумий саломатликка 

таъсири баҳоланди. Тана таркиби биоэлектрик импеданс таҳлили ёрдамида ўлчанди ва жигар ёғи 

МРТ ёрдамида ўлчанди. Тана вазни ва ёғ массасининг сезиларли даражада камайиши 6 ва 12 ойларда 

мушак массаси сезиларли даражада камаймаган ҳолда кўрсатилган. Жигар ёғи улуши 6 ойда 

бошланғич 17,6%±7,5% дан 12,0%±4,6% гача ва 12 ойда 12,1%±6,1% гача камайди, шу билан бирга 

қон зардобидаги жигар ферментлари ва ИВ турдаги коллаген консентрацияси яхшиланди [29]. 

Бундан ташқари, Shimizu ва бошқалар. (2019) дапаглифлозин (5 мг/кун) (н=33) ва 

дапаглифлозинсиз (н=24) назорат гуруҳига рандомизирланган 2-тоифа ҚД ва НАЁЖК билан оғриган 

57 нафар беморни қамраб олган 24 ҳафталик очиқ назорат остида клиник синов ўтказди. Жигар 

стеатози ва фибрози мос равишда жигфрдф ёғ ва жигар қаттиқлигини ўлчаш учун фиброэластография 

ёрдамида баҳоланди. Ушбу тадқиқот дапаглифлозин гуруҳида САРнинг сезиларли даражада 

пасайишини, шунингдек, жигар қаттиқлигининг камайишини кўрсатди.[30]. 

SGLT2 ингибиторларининг жигар фиброзини камайтириш механизмлари ноаниқлигича қолмоқда. 

Унинг антифибротик таъсирининг мумкин бўлган тушунтиришларидан бири шундаки, 

эмпаглифлозин НАЁЖКнинг ўзига хос белгилари бўлган интерлейкин-6 (ИЛ-6), алфа- ўсимта 

некрози омили каби яллиғланишга цитокинларнинг жигарда экспрессиясини бартараф этади. [31]. 

Шундай қилиб, жигар яллиғланишини бостириш эмпаглифлозин билан даволанган НАЁЖК билан 

оғриган беморларда жигар фиброзининг камайишига ёрдам бериши мумкин. Оксидланиш стресси 

диабет асоратларининг ривожланишида иштирок этади ва НАЁЖК ривожланишида, стеатогепатит ва 

фибрознинг ривожланишида асосий рол ўйнайди [32]. Кўпгина тадқиқотлар SGLT2и оксидловчи 

стрессни камайтириши ва яллиғланиш ва яллиғланишга қарши адипокинлар ва ситокинлар 

ўртасидаги мувозанатни тиклаши мумкинлигини кўрсатди. Tahara ва унинг ҳамкасблари 1-тоифа 

диабет билан касалланган каламушларда ипраглифлозин билан 12 ҳафталик даволашда жигарда 

оксидловчи стресснинг биомаркерлари (тиобарбитурат кислота-реактив моддалар ва оқсил 

карбонил), шунингдек, яллиғланиш ситокинлари (интерлейкин 6 [ИЛ-6], α-ўсимта некрози омили) ва 

C-реактив оқсил сезиларли даражада камайганлигини хабар қилишди [33]. 

2-тоифа қандли диабет билан оғриган 200 нафар беморда рандомизирланган назорат остида 

ўтказилган тадқиқотда канаглифлозин билан даволаш глимепирид билан солиштирганда қонда ИЛ-6 

нинг 22% га камайганлиги ва α-ўсимта некрози омили ўртача даражасиининг 7% га ошганлигини 

кўрсатди. Шунингдек, канаглифлозин гуруҳида C-реактив оқсил концентрациясининг пасайиши 

кузатилди, аммо бу ўзгариш статистик аҳамиятга эга эмас эди [34]. 

2-тоифа ҚД билан оғриган беморларда ўтказилган рандомизацияланган тадқиқотлар, шу 

жумладан EMPA-REG OUTCOME тадқиқотида, емпаглифлозинни кунига 10 ёки 25 мг дозада қабул 

қилганда АСТ ва АЛТ даражасининг пасайиши аниқланди. Шуни айтиш керакки, даставвал жигар 

трансаминазаси даражаси юқори бўлган беморларда пасайиш аниқроқ бўлди. Ушбу тадқиқотда 

аниқланган вазн йўқотиш билан АЛТ нинг даражасининг пасайиши ва HOMA-IR кўрсаткичининг 

яхшиланиши ўртасидаги боғлиқликнинг йўқлиги дапаглифлозиннинг яллиғланиш профилига 

бевосита таъсирини кўрсатади. Муаллифлар бу кўрсаткичлардаги пасайишлар вазн ва гликемик 

қийматлардан қатъи назар содир бўлган деган хулосага келишди. [35]. 

Ito ва бошқалар (2017) стандарт терапияга қўшимча равишда 50 мг ипраглифлозинни пиоглитазон 

билан солиштирдилар, асосий натижа 24-ҳафтада КТ томонидан баҳоланган жигар-талоқ нисбати 

(L/S нисбати) дастлабки кўрсаткичлар билан солиштирирди. Ипроглифлозин гуруҳида L/S нисбати 

билан баҳоланган жигар стеатозининг яхшиланиши, қон зардобидаги аминотрансферазалар 

даражасининг пасайиши ва гликемик параметрларга ижобий таъсири, пиоглитазон билан 

солиштирганда тана оғирлиги ва виссерал ёғнинг сезиларли даражада пасайиши кузатилди [36]. 

Ohki томонидан ўтказилган тадқиқот (2016) гликемик назоратни яхшилаш, тана вазни ва 

трансаминазалар даражасини пасайтиришда инкретин ва ДПП4 ингибитори билан даволашга жавоб 

бермаган бир гуруҳ беморларда ипраглифлозиннинг самарадорлигини кўрсатди [37]. 

2020 йилда кореялик тадқиқотчилар Xan va boshqalar. Пиоглитазон ва метформин қабул қилган 

2-тур ҚД НАЁЖК билан оғриган беморларда 50 мг ипраглифлозиннинг таъсирини фақат 

пиоглитазон ва метформинни қабул қилган беморлар билан солиштиришди. Натижалар ёғли жигар 

индекси ва НАЁЖК жигар ёғи кўрсаткичи бўйича баҳоланди, SGLT2 ингибитори олган беморларда, 

гарчи бу икки гуруҳ ўртасидаги фарқ CАР учун кўрсатилмаган бўлса ҳам, бу курсаткичларнинг 

сезиларли пасайиши кузатилди [38]. 

2-тоифа ҚД билан асоратланган НАЁЖК бўлган тўққиз нафар бемор 24 ҳафта давомида кунига 

100 мг канаглифлозин билан даволанган ва жигар гистологияси дастлабки босқичда ва терапия 

бошланганидан 24 ҳафта ўтгач баҳоланган истиқболли тадқиқотда барча тўққиз бемор НАЁЖКда 

гистологик яхшиланишга эришди. Олтита беморда инсулинга резистентлик яхшиланди ва яна учта 

беморда инсулин секреция функцияси қисман яхшиланди [39]. 

Nishimiya ва бошқалар томонидан қўшимча тадқиқотлар (2021). мавжуд терапияга қўшимча 

сифатида 2-тоифа ҚД ва НАЁЖК билан оғриган 10 нафар бемор гуруҳида кунига бир марта 100 мг 

канаглифлозиннинг самарадорлигини баҳолади. Олти ойлик тадқиқот канаглифлозиннинг НАСҲ, 

инсулин қаршилигини, ёг ъйўқотиш ва яллиғланишни яхшилашда самарадорлигини тасдиқлайди 

[40]. Шунингдек, Гоутам ва бошқалар. Кунига 100 мг дозада канаглифлозиннинг тана вазнини, 

гликирланган гемоглобинни камайтириш ва жигар функцияси тестларини яхшилашдаги ролини 

баҳолади [41]. Sumida ва бошқалар (LEAD синови) ва Shibuya ва бошқалар ўз тадқиқотларида 2-

тоифа ҚД ва НАЁЖК бўлган беморларда лусеоглифлозинни кунига 2,5 мг дозада қўллаш жигар 

метаболизми ва фаолияти билан боғлиқ бир қатор параметрларнинг яхшиланишига, шунингдек, ёғ 

миқдорининг пасайишига олиб келишини кўрсатди [42,43]. 

2017 йилда Seco ва бошқалар. гистологик жиҳатдан тасдиқланган НАЁЖК ва 2-тур ҚД билан 24 

ҳафта давомида даволанган беморлар гуруҳида SGLT2 ингибиторларининг самарадорлигини 

баҳолаш учун ретроспектив тадқиқотни нашр этди. Жами 24 бемор SGLT2и (канаглифлозин 100 

мг/кун ёки ипраглифлозин 50 мг/кун), 21 бемор ДПП4-ингибитори (100 мг/кун ситаглиптин) билан 

даволанди. Тадқиқот сўнгида SGLT2и тана вазни ва гликирланган гемоглобиннинг сезиларли 

даражада пасайишини кўрсатди. Трансаминаза фаоллиги икки гуруҳ ўртасида тенг даражада 

камайди. Ушбу ретроспектив тадқиқот натижалари 2-тур ҚД ва НАЁЖК билан оғриган беморларда 

SGLT2 ингибиторларини қўллашни рағбатлантиради [44]. 

Ушбу гуруҳ дори воситаларининг яна бир таъсири гиперурекемияга таъсир кўрсатишидир. Аввал 

ГУ ўзи ҳам семизлик ёки инсулинга резистентликка боғлиқ бўлмаган ҳолда НАЁЖКнинг 

тасдиқланган сабабларидан эканлигини юқорида кўриб чиққан эдик [10].  

2018 йилда ўтказилган тадқиқотда ҳам сийдик кислотаси даражаси НАЁЖКнинг бошланиши ва 

ривожланиши билан боғлиқ эканлиги кўрсатилди [11]. Шунингдек, семизликнинг ривожланиши 

билан қон зардобидаги СК даражаси ва НАЁЖК тарқалиши кескин ортиши кўрсатилган. Шунинг 

учун қон зардобидаги сийдик кислотаси даражасини пасайтириш НАЁЖК ривожланиш хавфини 

камайтиришга ёрдам беради. SGLT2 ингибиторлари сийдик кислотасининг буйраклар орқали 

чиқарилишини оширади ва шу билан қон зардобидаги сийдик кислотаси концентрациясини 

камайтиради. SGLT2 ингибиторлари проксимал каналчада глюкоза концентрациясини оширади, бу 

йерда глюкоза GLUT9b ташувчиси учун урат билан рақобатлашади, бу еса СК нинг реабсорбциясини 

камайтиради [10]. 1-тоифа қандли диабет билан оғриган беморларда ўтказилган тадқиқотда, SGLT2и 

билан глюкозурия қўзғатилгандан сўнг, плазмадаги сийдик кислотаси даражаси сезиларли даражада 

пасайди.Бир қанча рандомизирланган назорат остида ўтказилган тадқиқотлар, шу жумладан 2-тоифа 

қандли диабет билан оғриган 34 941 бемор, SGLT 2и билан даволаш плацебо билан солиштирганда 

қон зардобидаги сийдик кислотаси даражасининг сезиларли даражада пасайишига олиб келди. Бу 

пасайишлар сурункали буйрак касаллиги билан оғриган беморларда аҳамияциз даражада бўлди ёки 

умуман кузатилмади [45]. 

 

Хулоса 
НАЁЖК ва у билан боғлиқ касалликларнинг кенг тарқалганлигини ҳисобга олган ҳолда, эрта ва 

етарли профилактика ҳамда даволаш дастурлари зарур. НАЁЖК ва 2-тур диабет ўртасидаги узвий 

боғлиқлик ушбу касалликни даволашда диабетга қарши дори воситаларидан фойдаланишга 

эътиборни кучайтиришни талаб қилади. Бу борада алоҳида қизиқиш уйғотадиган SGLT2 

ингибиторлари бўлиб, улар жигарда ёғни, оксидловчи стрессни ва яллиғланишни, АСТ/АЛТ 

даражасини ва ҳатто жигарнинг қаттиқлигини камайтиришда самарали эканлиги исботланган. Бу эса 

ушбу тоифадаги дориларни НАЁЖК учун келажакдаги энг истиқболли даволаш усулларидан бирига 

айлантиради. 

